
Annotatsiya 

Ushbu maqolada Fargona vodiysining oʻtloqli-boʻz tuproqli tekisliklarida yovvoyi holda oʻsuvchi Equisetum 
Arvense – qirqboʻgʻim oʻsimligining yer ustki qismi tarkibidagi vitaminlar miqdorini aniqlash usullari ifodalangan. Natijalar 
jadval va diagramma koʻrinishida bayon etildi. Vitaminlar yuqori samarali suyuqlik xromatografiyasi usulida оʻrganildi. 

Аннотация 
В статье описаны методы управления надземным составом хвоща полевого, произрастающего в 

дикой природе на лугово-сероземных равнинах Фергонской долины. Результаты были представлены в виде 
таблиц и диаграмм. Витамины при эффективном лечении изучали методом хроматографии. 

Abstract 
The article describes methods of management of the superterrestrial composition of the horsetail of the field, 

growing in the wild on the grassland-grey-earth plains of the Fergon valley. The results were presented in the form of 
tables and diagrams. Vitamins were studied with chromatography in effective treatment. 

 
Kalit soʻzlar: Qirqboʻgʻim, Herba equiseti arvensis, B2, B12, C vitaminlar, yuqori samarali suyuqlik 

xromatografiyasi. 
Ключевые слова: Хвощ полевой, Herba equiseti arvensis, витамины В2, В12, С, высокоэффективная 

жидкостная хроматография. 
Key words: Herba equiseti arvensis, Herba field horsetail, Vitamins B2, B12, C, high-performance liquid 

chromatography. 

 
KIRISH 

Hozirgacha oʻrganilgan aksariyat оʻsimliklardan olinadigan oziq-ovqat mahsulotlari va 
hayvon jigari, goʻsti, suti kabi ozuqa mahsulotlari tarkibida vitaminlar (ayniqsa B12) miqdoti kam. 
Shuning uchun B12 vitaminiga boy boʻlgan tabiiy manbalarni izlab topish va ular asosida yangi 
oziq-ovqat qoʻshilmalarini yaratish bugungi kunning dolzarb muammolaridan sanaladi.  

Dala qirqboʻgʻimi Qirqboʻgʻimdoshlar - Equisetaceae oilasiga mansub, boʻyi 15-60 sm 
keladigan sporali koʻp yillik ot-oʻsimlik. Ishlatishiga koʻra oʻsimlik poyasi ikki xil -bahorgi va yozgi 
turlarga boʻlinadi. 

Bahorgi poyasi jigarrang yoki qizgʻish tusli, yumshoq, boʻyi 15-20 sm, uchida sporalar hosil 
qiluvchi boshoqcha boʻladi. Sporalar yetilib va sochilib ketgandan soʻng bahorgi poyasi qurib 
qoladi. Keyin yozgi poyalari oʻsib chiqadi. Bu poyalari qattiq, boʻgʻimli, 6-18 qirrali boʻlib, 
boʻgʻimlaridan toʻp-toʻp shoxchalar oʻsib chiqadi. Barglari yaxshi taraqqiy etmagan, tangachasimon, 
poya boʻgʻinlarida oʻrnashgan. Sporalari aprel-may oylarida yetiladi. MDH davlatlarining choʻl va 
yarimchoʻl hududlaridan tashqari hamma yerdagi ariq boʻylarida, qumli oʻtloqlarda, boʻtalar orasida, 
oʻrmonlarda va ekinzorlarda oʻsadi [1]. 

ADABIYOTLAR TAHLILI VA METODLAR 
Yoz oylarining oʻrtalarida dala qirqboʻgʻimining yozgi, spora hosil qilmaydigan poyalari yigʻib 

olinadi va soya yerda quritiladi. Oʻsimlikning yer ustki qismi tarkibida 5 % gacha saponinlar, 
alkaloidlar, flavonoidlar (apigenin, lyuleolin, kversetin, kempferol va ularning glikozidlari, ekvizetrin, 
naringenin), 190 mg % gacha vitamin C, karotin, oksalat, 25 % gacha silikat (suvda eriydigan 
turida) va boshqa kislotalar, oshlovchi, achchiq moddalar bor [1,2]. 

Herba equiseti arvensis biologik faol manba sifatida xususiyatlari oʻrganilganda oʻsimlikdagi 
asosiy vitaminlar tarkibi ulaming ozuqaviy qiymatini aniqlashga yordam beradi va ularni oziq-ovqat 
qoʻshilmalari sifatida qoʻllash imkonini beradi[6].  

Rossiya federatsiyasida oʻsuvchi ushbu tur ustida olib borilgan tadqiqotlar shuni 
koʻrsatadiki, qirqboʻgʻimning xarakterli biologik faol birikmalari – vitaminlardan askorbinat kislota, 
tiamin, niatsin, riboflavin, vitamin-K kabilar aniqlangan[3].  

Fargʻona vodiysida yovvoyi holda oʻsuvchi dala qirqboʻgʻimining yer ustki qismidagi 
vitaminlar tarkibi va ularning miqdori yuqori samarali suyuqlik xromatografiyasi usulida aniqlandi. 

Suvda eriydigan vitaminlarni tahlil qilish gradient elyusiya rejimi va diodli - matriks - 
detektori (DAD) yordamida yuqori samarali suyuqlik xromatografiyasi yordamida amalga oshiriladi. 
Harakatchan faza sifatida asetonitril va bufer eritmasi ishlatiladi. Spektral maʻlumotlar 200 dan 400 
nm gacha boʻlgan spektral diapazonda oʻrganildi [4,5]. 

NATIJALAR VA MUHOKAMA 
Oʻsimlik tarkibida suvda eruvchan vitaminlarni aniqlash uchun namunadan 5 gr miqdorida 

analitik tarozida tortib olinib, 300 ml hajmdagi yassi kolbaga solinadi. Ustiga 50 ml 40% li etanol 
eritmasidan qoʻshiladi. Aralashma magnitli aralashtirgich, teskari sovutkich bilan jihozlanib, 1 soat 
davomida doimiy aralashtirib turgan holda qaynatiladi va keyinchalik 2 soat davomida xona 
haroratida aralashtiriladi. Aralashma tindirilib filtrlab olinadi. Qolgan qismiga 25 ml 40 foiz 
etanoldan solib 2 marta qayta ekstraktsiya qilindi. Filtratlar birlashtirildi va 100 ml oʻlchagich 
kolbaga solinib oʻlchov chizigʻigacha 40% etanol bilan toʻldiriladi. Hosil boʻlgan eritma sentrafugada 
7000 aylanish/minut tezlikda 10 daqiqa davomida tindirildi. Hosil boʻlgan eritma ustki qismidan 
analiz uchun olindi.  

Vitaminlarni identifikatsiya qilish va miqdorlarini aniqlash standart vitaminlarning 
eritmalariga solishtirgan holda amalga oshirildi. Buning uchun xar bir vitaminning 1 mg/ml 
konsentratsiyali standart eritmalari tayyorlab olindi[5,7]. 

Adabiyotlarda suvda eruvchi vitaminlami YuSSX bilan aniqlashda elyuent sifatida fosforli, 
atsetatli bufer sistemalari va atsetonitrildan foydalanilgan[2]. Biz atsetatli bufer sistemasi hamda 
atsetonitrildan foydalandik.  

Yuqori samarali suyuqlik xromatografiyasida harakatchan fazaning oqim tezligi 0,75 ml/min. 
boʻlib, fazaning gradient rejimi – asetonitril – bufer eritmasi pH=2,92 (4% : 96%) 0-6 min., (10% : 
90%) 6-9 min., (20% : 80%) 9-15 ., (4% : 96%) 15-20 min. oʻzgarishlarda olib borildi. YuSSX ga 
kiritilgan inʻektsiya hajmi - 10 µl. Namuna Eclipse XDB - C18. 5,0 mikron, 4,6x250 mm. boʻlgan 
karonkadan oʻtkazildi va toʻlqin uzunliklari 272, 292, 254, 297, 360 nm. boʻlgan diod-matritsali 
detektorda tahlil qilindi[5,8].  

Olingan natijalar quydagi jadvalda kabi namoyon boʻldi. 
1-jadval 

Нerba Еquiseti arvensis tarkibidagi vitaminlar miqdori 
№ Vitaminlarning nomi Miqdori (mg/100gr.) 

1. B-l (Tiamin) 0.00 
2. B-2 (riboflavin) 1,911 mg/100gr. 
3. B-6 (Piridoksin) 0.00 
4. B-9 (Foliy kislotasi) 0.00 
 B-12 (Sianokobalamin) 20,326 mg/100gr. 
5. PP (nikotinik kislota va nikotinamid) 0.00 
6. С (askorbin kislotasi) 0,989 mg/100gr. 

1-jadvalda keltirigan natijalar qirqboʻgʻimning yer ustki qismi В guruhi va С vitaminlariga 

juda boy ekanligini koʻrsatadi. Aniqlangan vitaminlar orasida В12 vitaminining miqdorining koʻp 
boʻlishi ushbu oʻsimlik preparatining bioligik faolligini oshishda ijobiy taʻsir koʻrsatadi[6].  

XULOSA 
Нerba Еquiseti arvensis tarkibidagi C va B guruh vitaminning miqdori koʻplab boshqa 

oʻsimliklarga nisbatan koʻpligi ushbu oʻsimlikni vitaminlarning tabiiy manbasi sifatida qaralishiga 
asos boʻladi. Bu esa qirqboʻgʻim asosida vitaminlarga (jumladan B12 vitaminiga) boy yangi, 
samarador tabiiy dorivor vositalar va oziq-ovqat qoshilmalari yaratish imkoniyatini yaratadi. 

Yuqorida keltirilgan maʻlumotlar shuni koʻrsatadiki, biz tomondan oʻrganilgan Нerba Еquiseti 
arvensis oʻsimligi insonning salomatligi uchun oʻta muhim boʻlgan B12, B2 va C vitaminlariga boyligi 
uning vitaminlarga boʻlgan ehtiyojlarni qondirishda samarali yechim boʻlishini isbotlaydi. 

